
gaga psanig na gnxan rgyax

rgyax ganiy ga giwan gyunam gabax galang, ini nbah mkrusa cquliq
miyup qutux rgyax, mluw yan ganiy gaga klahang rgyax, qges na qutux
gutux gyunam uyi ga, wayan rema blequn pkgun gmasux binheci ta cyunga,
gyunam, rog pyangun, gabax gges gyunam, nyan ga mrhuw pklahang
galang mwah cmpung ru mlahang.

qutux qutux glux ga, nyan mlahang qutux qutux gaga na qgalup, uka
sinnwalan ga, ini cbalay hmut miyup gyunam na cqulig, smi mrusa gyunam
ga, siki mkkayan ru mgbag, maha kya ga thuyay hmtuy singilan ru
pincrigan. mtnag nasa uyi, mlata cqa qyunam ga, Imon mgbag ini ga cyan
nha rema syan rusa gyunam gaca la. Gaga na ggnxan rgyax ganiy ga, giwan
klahang pinsqunan gabax qyunam, msqutux inlungan hmtuy ginlupan ki
hinrigan na cqulig, teta mblaq gabax qgnxan llagi tayal. gutux gutux
klahang gaga na qyunam galanag ga, nyan nanak mrhuw cmpung qqges,
hminas qges hbiyax gsinux huyil ga, spatun nha gabax gsinux, mquriq
magal cnrig na cquliq gsinux Iga phugun la.

musa miyup qutux na qyunam ga, siki mgbag ini ga cyan nha rema
syan mrusa rgyax gaca, mhmut miyup lga, isu ki huyil magal qilis la, giwan

nyan mwah cmlag gyunam na cingyunam, ganiy ga, qutux nanak na psanid,

maki hupa sinn’ang na utux bnheci. gabax gaga ganiy ga snibil ki pinsbagan
binheci ta cyunga, ganiy uyi ga, giwan iyat tglihul gaga gnxan klahang na
gyunam, thuyay mwah mhut inlungan gabax llagi na tayal puging pgalup.

maki nanak sinrhuw gaga psaniq tayal, cirig gsinux maki gyunam na
cqulig ga, siki sbig su gsahuy he na gnasux nga cingyunam, (yan nga hquy
na mit rgyax, wagit biyok nhyun, tngugiy) ini su bigi ga, phugun su utux ta
bnheci. mnaki galang tayal, mha cqaniy hmirig gaga hlgan hgilan ru wayal
ki mpyut puniq gbuli. nanu mica, ini calay hmut s’ari ru hmirig, gsinux
cniriq uyi ga, ana galun he nya hiya, nanak calay hquy na mit rgyax, waqit
biyok nhyun ru tnguqiy ga, siki sbig su cingyunam, baha hmcwa, gabax
ggaya na gsinux ganiy, san nha mbes m’yux biyok ginyatan, squnun nha
maniq qutux klahang gaga na sinl’tan.

gaga klahang rgyax ganiy ga mtnaq inlungan ru kntayux ta tayal
cyunga, gabax ggnxan, inlungan, ptiywawun, he prkyasun, nyan blequn

mlahang cga utux ta bnheci ta.

